
རེས་གཟའ་ལྷག་པ།

འཇོག ཇིན་ཚལ། མི་མང་པོ་ཞིག་ཁྲག་ཤེད་

མཐོ་བའི་དབང་གིས་མགོ་ན་བའི་སྣང་ཚུལ་
འབྱུང་གིན་ཡོད། དེའི་སྐབས་སུ་ཇིན་ཚལ་
གསར་པ་ཟོས་ན། ཁྲག་ཤེད་གཅོག་ཐུབ་པ་དང་
མགོ་ན་བའི་ནད་རྟགས་སེལ་ཐུབ།

སྲན་ལྗང་། སྲན་ལྗང་ཟོས་ན་ཁྲག་ཤེད་
གཅོག་ཐུབ། རྒྱུན་དུ་སྲན་ལྗང་བསྟེན་ན། ཁྲག་
ཚིལ་མཐོ་བའི་ནད་སྔོན་འགོག་བྱེད་ཐུབ།

རྒྱ་སེའི་མེ་ཏོག རྒྱ་སེའི་མེ་ཏོག་གསར་
པ་ཁེ་དྲུག་ཅུའམ་ཡང་ན་མེ་ཏོག་གི་འདབ་མ་
སྐམ་པོ་ཁེ་བཅོ་ལྔ་ཙམ་ཆུའི་ནང་དུ་བསྐོལ་ནས་
འཐུང་ན། ཁྲག་ཤེད་མཐོ་བ་དང་སྣ་ཁྲག་ཐོན་
པ་འགོག་ཐུབ།

པད་མའི་ཟེའུ་འབྲུ། མེ་ཏོག་པད་མའི་
ཟེའུ་འབྲུར་ཁྲག་ཤེད་གཅོག་པ་དང་དྲན་ཤེས་
ཇེ་བཟང་དུ་གཏོང་བའི་ནུས་པ་ལྡན་པས། ཁྲག་

ཤེད་མཐོ་བ་དང་། སྙིང་མི་བདེ་བ། གཉིད་མི་
ཁུག་པ་སོགས་ཀྱི་ནད་པས་བསྟེན་ན་ཕན་ནུས་
ཆེན་པོ་ཡོད། དེ་ཡང་པད་མའི་ཟེའུ་འབྲུ་ཁེ་
གཅིག་ནས་གཉིས་ཇ་རུ་སྦངས་ཏེ་འཐུང་ན་
ཤིན་ཏུ་ལེགས། །

（ཡོང་ཁུངས། ཀྲུང ་དབྱང ་རླུང ་
འཕྲིན་བརྙན་འཕྲིན་སྤྱི་ཁྱབ་ལས་ཁུངས་
བོད་སྐད་རླུང་འཕྲིན།）

བདེབདེ་་ཐངཐང་་འཚོའཚོ་་བབ།།

གསར་འགྱུར་ཀུན་གསལ་མེ་ལོང་།

ཟས་རིགས་འདི་དག་བསྟེན་ན་ཁྲག་ཤེད་གཅོག་ཐུབ།

ཉེ་ཆར། མཚོ་སྔོན་དགེ་འོས་
སློབ་གྲྭ་ཆེན་མོའི་དགེ་རྒན་ཆེན་མོ་
རྒྱ་ཡེ་བཀྲ་བྷོ་ལགས་ཀྱིས་བསྒྲིགས་
པའི《རྒྱ་བོད་མཁས་པས་མཛད་
པའི་ལེགས་བཤད་ཤིན་ཏུ་གཅེས་པ་
འགའ་ཕྱོགས་གཅིག་ཏུ་བཏུས་པ་ཟླ་
བའི་སྣང་བ》ཞེས་པ2025ལོའི་ཟླ6
པར་ཀྲུང་གོའི་བོད་རིག་པ་དཔེ་
སྐྲུན་ཁང་གིས་པར་སྐྲུན་འགྲེམས་
སྤེལ་བྱས།

རྒྱ་བོད་མཁས་པས་མཛད་
པའི་ལེགས་བཤད་གཅེས་བཏུས་ཟླ་
བའི་སྣང་བ་ཞེས་པའི་པར་གཞི་
གསར་པ་འདིར་རྒྱ་བོད་མཁས་པས་
མཛད་པའི་ལུགས་ཀྱི་བསྟན་བཅོས
39ཕྱོགས་གཅིག་ཏུ་བསྡུས་ཡོད་ལ།

དེ་ཡང་པར་གཞི་སྔོན་མ་རུ་བསྡུས་
པའི་ཆོས་ཚན་སོ་གཉིས་ཀྱི་སྟེང་རྒྱ་
བོད་མཁས་པས་མཛད་པའི་ལུགས་
ཀྱི་བསྟན་བཅོས་ཤིན་ཏུ་གཅེས་པ་
བདུན་དང་དེ་དག་དང་ཉེ་བར་
འབྲེལ་བའི་བརྩམས་ཆོས་གཉིས་
བཅས་བསྡོམས་པས་ཆོས་ཚན་
གསར་པ་དགུ་གསར་དུ་བསྣན་ཡོད།
དེ་དག་རེ་རེ་ལའང་ཡང་བསྐྱར་མ་
ཡིག་དངོས་དང་བསྡུར་ཅི་ཐུབ་ཀྱིས་
ཞུ་དག་བྱས་ཤིང་། རྩོམ་པ་པོའི་
མཛད་རྣམ་ཉུང་བསྡུས་ཁ་ཤས་ལ་
ཡིད་རྟོན་ཕེར་བའི་ཡིག་ཆ་གཞིར་
བཟུང་ནས་ལེགས་པར་བཅོས་ཡོད།
（ཡོང་ཁུངས། མཚོ་སྔོན་པོ་དྲ་བ།）

རྒྱ་ཡེ་བཀྲ་བྷོ་ལགས་ཀྱིས་བསྒྲིགས་པའི《ལེགས་བཤད་ཟླ་བའི་སྣང་བ》པར་དུ་བསྐྲུན་པ།

རང་ཚགས་པར་གྱི་འཕྲིན། ཀྲུང་དབྱང་
གི་གཏན་འབེབས་དོན་ཚན་བརྒྱད་ཀྱི་དགོངས་
དོན་སློབ་སྦྱོང་སློབ་གསོའི་བྱ་འགུལ་སྤེལ་བའི་
རིང་ལ། གུང་ཧོ་རྫོང་སྡོད་ཁང་འཛུགས་སྐྲུན་ཅུའུ་
ཡིས་མི་དམངས་མང་ཚོགས་ཀྱི་སྡོད་ཁང་འཛུགས་
སྐྲུན་ཁྱབ་ཁོངས་ཀྱི་དཀའ་ངལ་ཆེ་བའི་གནད་དོན་
ལ་དམིགས་ནས། ཉེན་གཡོལ་མང་ཚོགས་གནས་
སྤོར་བ། དྲོད་འདོན་སྦུ་གུ་དང་ཆུ་སྦུག་གསར་བརྗེ།
འགན་སྲུང་སྡོད་ཁང་འཛུགས་སྐྲུན་སོགས་དམངས་
ཚིས་བཟོ་སྐྲུན་གྱི་ལས་མང་པོ་བསྒྲུབས་ཏེ་མི་
དམངས་མང་ཚོགས་ཀྱི་ཐོབ་སྣང་དང་སྐྱིད་སྣང་།
བདེ་སྣང་བཅས་མཐོ་རུ་བཏང་།

གུང་ཧོ་རྫོང་སྡོད་ཁང་འཛུགས་སྐྲུན་ཅུའུ་
ཡིས་མཚོ་སྔོན་པོའི་ཆུར་ནུབ་རོང་འབྲོག་ཁྱིམ་
ཚང་གི་སྡོད་ཁང་གནས་སྤོར་བཀོད་སྒྲིག་བྱེད་པ་
དེ་ཆབ་སྲིད་ཀྱི་ལས་འགན་དང་དམངས་ཚིས་
ལས་གཞི་གལ་ཆེན་ཞིག་ཏུ་བརྩིས་ནས། རིག་སྨོན་
དང་ཅང་སི། ཐང་དཀར་མ། རྟ་ནག་མ། སྤྲེའུ་ནག་
བཅས་གྲོང་རྡལ5ཡི་རོང་འབྲོག་ཁྱིམ་ཚང785ཡི་ཚེ་

སྲོག་དང་རྒྱུ་ནོར་གྱི་བདེ་འཇགས་འགན་སྲུང་དང་
སྡོད་གནས་ཀྱི་ཆ་རྐྱེན་ཇེ་ལེགས་སུ་བཏང་།

ས་འོག་ཚ་ནུས་ཐོན་ཁུངས་ལེགས་སྒྲིག་བྱ་
ཆེད། མཁར་གྲོང་གི་དྲོད་འདོན་སྦུ་གུ་གསར་རྙིང་
བརྗེ་པའི་བཟོ་སྐྲུན་གྱི་ལས་རིམ་ཐེངས་དང་པོ་
དང་གཉིས་པའི་ལས་གཞི་ལག་བསྟར་བྱས་
ཏེ། དྲོད་འདོན་སྦུག་ལམ་སྤྱི་ལེ30.55ཡི་སྦུ་གུ་
གསར་བར་བརྗེ་པ་དང་། ས་ཚིགས7གྱི་སྦུག་གུ་
གསར་བར་བརྗེ་ནས། དྲོན་འདོན་མ་ལག་བརྟན་
པོ་ཡོང་བ་དང་དྲོད་ཚད་ཚད་ལྡན་དུ་བཏང་བས།
མཁར་གྲོང་མང་ཚོགས་ཀྱི་འཚོ་བ་བདེ་རུ་བཀོད་
པ་དང་བློ་ཡིད་ཚིམ་དུ་བཅུག

གུང་ཧོ་རྫོང་སྡོད་ཁང་འཛུགས་སྐྲུན་ཅུའུ་
ཡིས་གྲོང་ཁྱེར་གྱི་ཆུ་སྦུག་རྙིང་བ་སོགས་ཀྱི་གནད་
དོན་ལ་དམིགས་ནས་ཆབ་ཆ་གྲོང་རྡལ་གྱི་ཆུ་སྦུག་
གསར་རྙིང་བརྗེ་པའི་བཟོ་སྐྲུན་ལག་བསྟར་བྱས་
ནས་སྤྱི་ལེ10.925ཡི་ཆུ་སྦུག་གསར་བར་བརྗེ་སྟེ།
སྦུག་ལམ་དོ་དམ་ཞབས་ཞུ་འཐུས་ཚང་དུ་བཏང་
བ་དང་། མཁར་གྲོང་འཕེལ་རྒྱས་ཀྱི་ཆུ་སྤྱོད་

དགོས་མཁོ་བསྐང་སྟེ། གྲོང་མིར་སྔར་ལས་རྒྱུ་སྤུས་
ལེགས་པའི་འཐུང་ཆུ་མཁོ་འདོན་གྱི་ཞབས་ཞུ་
བསྒྲུབས།

སྔོན་ཆད་བཤིག་སྤོ་བཀོད་སྒྲིག་ཁྲོད་
གནས་པའི་གནད་དོན་དང་རྩོད་གཞི་ཞི་བར་
བྱས་ཏེ། འགན་སྲུང་རང་བཞིན་གྱི་སྡོད་ཁང་
འཛུགས་སྐྲུན་ཕྱོགས་འབད་ནས། མ་དངུལ་སྒོར་
དུང་ཕྱུར4.1བཏང་སྟེ་པིན་ཧོ་ཤར་ལམ་དང་།
བལ་འཐག་བཟོ་གྲྭ་གཉིས་པའི་སྡོད་ཁུལ་གྱི་ལས་
རིམ་དང་པོ། གུང་ཧོ་རྫོང་སྨན་ཁང་གི་སྡོད་ཁུལ་
གྱི་ལས་རིམ་དང་པོ་བཅས་འགན་སྲུང་སྡོད་ཁང་
གསུམ་གྱི་ལས་གཞི་ལག་བསྟར་བྱེད་བཞིན་ཡོད་
ལ། ལེགས་འགྲུབ་བྱུང་རྗེས་ཁྱིམ་ཚང1094ལ་ཁེ་
ཕན་ཐོན་ཐུབ། མིག་སྔར། ལས་གཞི་ཕྱོགས་ཡོངས་
ནས་ལས་མགོ་བཙུགས་ནས་སང་ལོའི་ལོ་མཇུག་ཏུ་
ལེགས་འགྲུབ་བྱུང་སྟེ་རྩིས་སྤྲོད་བྱ་འཆར་ཡོད། ལས་
གཞི་འདི་ལག་བསྟར་བྱས་རྗེས་རྫོང་ཡོངས་ཀྱི་
དཀའ་ངལ་ཡོད་པའི་མང་ཚོགས་ཀྱི་སྡོད་ཁང་ཆ་
རྐྱེན་ཇེ་ལེགས་སུ་བསྒྱུར་ཐུབ་རྒྱུ་རེད། །

རང་ཚགས་པར་གྱི་འཕྲིན། ཉེ་སྔོན། འཆམ་མཛེས་གུང་
ཧོ་རྟགས་མའི་ཞིང་ཆེན་ཡོངས་ཀྱི་སྡེ་ཆེན་རྩེད་རའི་ལ་གཞས་
འགྲན་སྡུར་སྐབས་དགུ་པའི་མཚོ་ཤར་འགྲན་ཁུལ་གྱི་ཐོག་མའི་
འགྲན་སྡུར་དཔའ་ལུང་རྫོང་བ་ཡན་མི་རིགས་གླུ་གར་འཁྲབ་སྟོན་
ལྟེ་གནས་སུ་བསྒྲུབས། རང་ཅག་སྐྱེ་བོ་ཕལ་མོ་ཆེའི་སྣང་ངོར་མདོ་
སྨད་ལ་གཞས་དར་ས་ནི་འབྲོག་ཡུལ་ཁོ་ན་ཞིག་ལ་ངོས་འཛིན་གྱི་
འཁྲུལ་བ་ཞིག་ངང་ངམ་ཤུགས་ཀྱིས་འབྱུང་སྲིད་མོད། དོན་ལ་རྨ་
ཆུའི་འགྲམ་རྒྱུད་དུ་ཆགས་པའི་གཅན་ཚ་དང་དཔའ་ལུང་གཙོས་
རོང་ཕྱོགས་ས་ཁུལ་དུ་ཡང་། སྔོན་ཆད་ལ་གཞས་རིག་གནས་དར་
ཁྱབ་ཤིན་ཏུ་ཆེ ་སྟེ། དཔེར་ན།“ས་ཀ་མདོ་སྡོང་ར་ནང་
ནས། ། སྡོང་སྐྱེས་ནོ་མིག་ལ་ཡག་གི ། སིལ་ཐོགས་ནོ་བློ་ལ་འབབ་
གི ། རྡོ་འཕེན་གི་སྟབས་ཀ་འགྲིག་ན། ། སིལ་ཟ་རྒྱུར་ཁྲིགས་
ཁྲིགས་མེད་གི། ། ”ཞེས་དང་།“རྨ་ཕ་རིའི་ལྕགས་ཐག་ཁ་སྒང་
ནས། ། ངས་ལྕགས་ཐག་བཅད་ལེ་ཡོང་ན། ། ཁྱོས་བལ་ཐིག་
གཅོད་རོགས་འེ་ཆོད། ། ཁྱོས་བལ་ཐིག་གཅོད་རོགས་མ་ཆོད་
ན། ། ངས་ལྕགས་ཐག་བཅད་ནོ་དོན་མེད་རེད། ། ”ཞེས་པའི་གླུ་
ཚིག་ལས་ཀྱང་ག་ལེར་ཤེས་ཐུབ།

མདོ་སྨད་ཡུལ་གྲུའི་བོད་ཀྱི་ལ་གཞས་འགྲན་སྡུར་གྱི་གར་
སྟེགས་ཆེན་མོ་སྟེ། སྡེ་ཆེན་རྩེད་ར་མིག་སྔར་སྐབས་དགུ་ལ་
བསྒྲུབས་པའི་ཁྲོད། སྐབས་བརྒྱད་པ་ནས་བཟུང་མཚོ་སྔོན་རྒྱང་
སྒྲོག་བརྙན་འཕྲིན་ཁང་བོད་སྐད་སྨྱན་སྦྱོར་ལྟེ་གནས་ཀྱིས་མཚོ་
ཤར་གྲོང་ཁྱེར་ཡང་སྔ་མའི་འགྲན་ཁུལ་ལྔའི་ཁྲོད་གསར་དུ་ཁ་
སྣོན་བྱས་པས་ས་དེའི་གླུ་བ་གླུ་མ་ཚོས་དགའ་བསུ་ཆེན་པོ་ཐོབ་པ་
དང་སྨོན་ལམ་མཐོན་པོ་རྟགས་མའི་ཞིང་ཆེན་ཡོངས་ཀྱི་སྡེ་ཆེན་
རྩེད་རའི་ལ་གཞས་འགྲན་སྡུར་སྐབས་བརྒྱད་པའི་བསྐྱར་འགྲན་
ཁྲོད་མཚོ་ཤར་གྲོང་ཁྱེར་གྱི་གླུ་བ་གླུ་མ་ཚོས་གཡུར་ཟའི་འབྲས་
བཟང་བསྐྲུན་ཡོད་ལ། འགྲན་ཞུགས་པའི་གྲངས་ཚད་ངེས་ཅན་
ཟིན་པའི་འབྲོག་ཕྱོགས་ཀྱི་གླུ་བ་གླུ་མའི་ཁྲོད་མདོ་སྨད་རྨ་འགྲམ་
རོང་ཕྱོགས་ཀྱི་གླུ་བ་གླུ་མ་གསར་དུ་ཞུགས་པ་དེས། ལ་གཞས་ཀྱི་
གླུ་ཚིག་དང་གླུ་སྐད། ལེན་ལུགས་འཁོར་ཕྱོགས་སོགས་གང་ཅིའི་
ཐད་སྔར་མེད་པའི་བཀྲག་མདངས་དང་བྲོ་བ་གཞན་ཞིག་བསྩལ་
ཡོད་པར་མ་ཟད། རྨ་འགྲམ་རོང་གི་ལ་གཞས་སྒྱུ་རྩལ་ཉམས་གསོ་
དང་རྒྱུན་འཛིན་ཐད་ལའང་ནུས་པ་ཆེན་པོ་ཐོན་ཡོད་པ་མིག་
མཐོང་ལག་ཟིན་རེད།

ཐེངས་འདིའི་མཚོ་ཤར་གྲོང་ཁྱེར་གྱི་ཐོག་མའི་འགྲན་སྡུར་
ལ་འདི་གའི་གླུ་བ་གླུ་མ་ཕལ་ཆེ་བ་རྒྱུ་རྐྱེན་སྣ་མང་གི་དབང་གིས་
དུས་ལྟར་ཞུགས་མ་ཐུབ་པས་འགྲན་སྡུར་གྱི་གཞི་རྩའི་བླང་བྱ་
དང་བར་ཐག་ཅུང་རིང་མོད། རྒན་དར་གཞོན་གསུམ་གྱིས་གྲུབ་
པའི་ཡུལ་དངོས་ལྟད་མོ་བ་སྔར་བཞིན་ཅུང་མང་བར་དཔགས་
ཚེ། དཔའ་ལུང་རྫོང་འདི་ལ་ཡང་དམངས་ཁྲོད་ལ་གཞས་རིག་
གནས་ཀྱི་རྨང་གཞི་བརྟན་པོ་ཞིག་ལྡན་པ་ངང་ངམ་ཤུགས་ཀྱིས་
ཞར་ལ་རྟོགས་ཐུབ། དཔའ་ལུང་རྫོང་བ་ཡན་དམངས་ཁྲོད་སྒྱུ་
རྩལ་ཚོགས་པའི་ཚོགས་གཙོ། གླུ་བ་རྡོ་རྗེ་ཚེ་བརྟན་གྱིས་བཤད་
རྒྱུར། ད་ལོ་དཔའ་ལུང་ས་ཆའི་གླུ་བ་གླུ་མ་མང་པོ་ཞོར་ལས་སུ་
བསྐྱོད་ནས་དུས་ལྟར་ཕྱིར་མ་ཐོན་པ་དང་ལ་ལ་ཞིག་ལ་སྐབས་
ཐོག་གི་དོན་དག་དང་འཕྲད་པས་ཟབ་ཞུགས་ཀྱི་གྲངས་ཀ་ལོ་
སྔོན་མ་ལས་ཇེ་ཉུང་དུ་སོང་ཡོད་ཀྱང་། མཚོ་སྔོན་རྒྱང་སྒྲོག་བརྙན་
འཕྲིན་ཁང་བོད་སྐད་སྨྱན་སྦྱོར་ལྟེ་གནས་ཀྱིས་ང་ཚོར་དམིགས་
བསལ་གྱི་གོ་སྐབས་གང་ལེགས་བསྐྲུན་པར་བཀའ་དྲིན་ཆེ་ཞུ་རྒྱུ་
དང་། སྐབས་རྗེས་མའི་འགྲན་སྡུར་ལ་སྔ་མོ་ནས་གྲ་སྒྲིག་གང་
ལེགས་བྱ་རྒྱུ་ཡིན་ཟེར། ཁྱེད་ཟི་ལིང་མཁར་གྱི་ཙོང་ཆུ་རེད། ། ང་
བ་ཡན་ཐང་གི་གཞུང་ཆུ་ཡིན། ། འདི་འཛོམས་ས་འཁར་ཟངས་
གཅིག་རེད་མོ། ། དཀར་འོ་མ་བརྒྱབ་ནས་མཐུན་སོང་ཟིག ། ལས་
སྨོན་ལམ་ཡོད་ན་དེ་མོ་རེད། །

ཐེངས་འདིར་བསྐྱར་འགྲན་དུ་ཚུད་པའི་གླུ་བ་གླུ་མ་ནི།
འགྲན་ཞུགས་གླུ་བ་ཚེ་རིང་། འགྲན་ཞུགས་གླུ་བ་རྒྱ་མཚོ། འགྲན་
ཞུགས་གླུ་བ་བསོད་རྒྱལ། འགྲན་ཞུགས་གླུ་མ་སྐལ་བཟང་མེ་ཏོག
འགྲན་ཞུགས་གླུ་མ་ཤ་བོ་མཚོ་བཅས་རེད། །

རང་ཚགས་པར་གྱི་འཕྲིན། ཟླ1པོ་ནས5
པའི་བར། རང་ཁུལ་གྱི་དཔལ་འབྱོར་འཕེལ་རྒྱས་ཀྱི་
གནས་ཚུལ་ཕྱོགས་གང་ཐད་ནས་ཇེ་ལེགས་སུ་སོང་
བའི་ཡོད་ལ། གཞི་ཁྱོན་ཡན་གྱི་བཟོ་ལས་བརྟན་པོ་
ཡིན་པ་དང་མ་དངུལ་གཏོང་ཚད་ཇེ་ལེགས་སུ་ཕྱིན་
པ། འཛད་སྤྱོད་ལེགས་ཤིང་ནོར་སྲིད་ཀྱི་དངུལ་རྩ་
བརྟན་པ། གྲོང་མིའི་འཚོ་བ་གཏན་འཇགས་བཅས་
ཡིན་པས། ཁྱབ་ཁོངས་སོ་སོར་འཕེལ་རྒྱས་ཀྱི་རྣམ་པ་
ཅུང་ལེགས་པའི་ཕྱོགས་སུ་སོང་ཡོད།

ཟླ1པོ་ནས5པའི་བར་ཁུལ་ཡོངས་ཀྱི་གཞི་
ཁྱོན་ཡན་གྱི་བཟོ་ལས་ཀྱི་འཕར་ཚད་བརྟན་པ་
དང་། རླུང་ཤུགས་གློག་འདོན་ལས་རིགས་ཀྱི་འཕར་
ཚད་ཇེ་མགྱོགས་སུ་སོང་ནས། 19.85%ལ་སླེབས་པ་
དང་། ཆུ་ཤུགས་གློག་འདོན་ལས་རིགས་དེ་དཀར་མོ་
གཡང་འཁྱིལ་ཆུ་གློག་ས་ཚིགས་ལ་བརྟེན། འཕར་
ཚད་བརྟན་པོ་ཡིན་པས་རླུང་དང་ཆུའི་བཟོ་ལས་
འཕར་བར་ནུས་པ་གལ་ཆེན་བཏོན་ཡོད། ལས་
རིགས་གཙོ་བོ་དྲུག་ལས་གཉིས་འཕར་ཡོད་པ་དང་
བཞི་མར་ཆག་ཡོད་ལ། ཞིང་ལས་ཀྱི་ཟས་རིགས་ལས་

སྣོན་དང་ཟས་རིགས་བཟོ་བའི་གནས་ཚུལ་འབུར་
ཐོན་ཡིན་ཞིང་། སོ་སོའི་འཕར་ཚད55.5%དང
27.8 %ཟིན་ཏེ་གཞི་ཁྱོན་ཡན་གྱི་བཟོ་ལས་འཕར་
བར་ཕན་ནུས་ལེགས་པོ་ཐོན་ཡོད།

ཟླ1པོ་ནས5པའི་བར། ཁུལ་ཡོངས་སུ་གཏན་
འཇགས་རྒྱུ་ནོར་མ་དངུལ་སྒོར་དུང་ཕྱུར55.1ལེགས་
འགྲུབ་བྱུང་ཡོད་ནའང་སྔོན་ལོ་ལས22.2%མར་ཆག་
ཡོད། ཡིན་ཡང་ཟླ1པོ་ནས3པའི་བར་དང་ཟླ1པོ་ནས
4པའི་བར་བསྡུར་ན་སོ་སོར17.9%དང15.1%ཡར་
འཕར་ཡོད། ནུས་ཁུངས་གཙང་མའི་ལས་གཞིའི་མ་
དངུལ་གཏོང་ཚད་མར་ཆག་བཞིན་ཡོད་ནའང་ཆག་
ཚད་མུ་མཐུད་དུ་ཇེ་ལེགས་ཕྱིན་ཏེ་སྤྱིའི་མ་དངུལ་
གཏོང་ཚད་ལས70%བཟུང་ཡོད། མ་དངུལ་གཏོང་
བའི་ཐད་ལ་བལྟས་ན། ལས་གཞིར་གཏོང་བའི་མ་
དངུལ་དང་ས་ཁང་བདག་ཁོངས་གསར་སྤེལ་ཕྱོགས་
གཏོང་བའི་མ་དངུལ་གྱི་གནས་ཚུལ་ཇེ་ལེགས་སུ་འགྲོ་
བཞིན་ཡོད་པ་རེད། དཀར་མོ་གཡང་འཁྱིལ་དང་ཐུན་
ཏེ་ཕྱུགས་རིགས་ཆུ་འདྲེན་ནུས་གསོག་སོགས་ལ་དུང་
ཕྱུར་བརྒྱ་ཅན་གྱི་ལས་གཞི་གསུམ་ལག་བསྟར་བྱེད་པར་

ཤུགས་འདོན་བཞིན་ཡོད་པ་རེད།
ཟླ1པོ་ནས5བར། ཁུལ་ཡོངས་ཀྱི་ཚད་བཀག་

ཅན་ཡན་གྱི་སྤྱི་ཚོགས་འཛད་སྤྱོད་དངོས་རྫས་སིལ་
ཚོང་གི་སྤྱི་འབོར་སྒོར་དུང་ཕྱུར7.15ལ་སླེབས་ནས་
ལོ་སྔོན་མ་ལས13.%འཕར་ཡོད། རྡོ་སྣུམ་གྱི་བཟོས་
རྫས་སིལ་ཚོང་གི་གནས་ཚུལ་ལེགས་པ་དང་། ཟླ5
པའི་བར་སིལ་ཚོང་གི་འབོར་ཚད་སྒོར་དུང་ཕྱུར
5.53ལ་སླེབས་ནས། སྔོན་ལོ་ལས17.4%འཕར་བས་
ཚད་བཀག་ཅན་ཡན་གྱི་སིལ་ཚོང་སྤྱི་འབོར་འཕར་
བར་ནུས་པ་གལ་ཆེན་ཐོན། ཚོང་ཟོག་སིལ་ཚོང་དེ་
འཛད་སྤྱོད་ཀྱི་ཡོང་སྒོ་འཕར་བའི་ཕན་ནུས་གལ་ཆེན་
ཞིག་ཏུ་གྱུར་ལ། མགྲོན་ཁང་དང་ཟ་ཁང་གི་སིལ་ཚོང་
ལ་འགྱུར་བ་ཅུང་ཡོད་ནའང་ཁྲོམ་རའི་སྤྱི་ཡོངས་ཀྱི་
གནས་ཚུལ་ཧ་ཅང་ལེགས་པོ་ཡིན་པས། བདེ་སྐྱིད་སྒོ་
རྩིས་ཚོང་ཁང་དེ་འཛད་སྤྱོད་ཀྱི་ཡོང་སྒོ་འཕར་བའི་
སྒུལ་ཤུགས་གསར་པར་གྱུར་ཡོད།

ཟླ1པོ་ནས5པའི་བར། སྤྱིར་བཏང་གི་སྤྱི་པའི་
སྔོན་རྩིས་ཡོང་འབབ0.3%ཅུང་མར་ཆག་ཡོད་མོད།
ཁྲལ་བསྡུའི་ཡོང་འབབ9.9%འཕར་ནས་དཔལ་

འབྱོར་འཕེལ་རྒྱས་ཀྱི་སྤུས་ཚད་ཅུང་འབུར་ཐོན་བྱུང་
ཡོད། སྤྱིར་བཏང་གི་སྤྱི་པའི་སྔོན་རྩིས་ཀྱི་འགྲོ་སྒོ
2.4%འཕར་ནས། དམངས་ཚིས་འཕེལ་རྒྱས་གཏོང་
བར་འགན་སྲུང་བརྟན་པོ་བྱས་ཤིང་། དངུལ་རྩའི་
ལས་ཁུངས་ཀྱི་བསགས་དངུལ་ལྡབ་གཉིས་ཡར་
འཕར་ཏེ་བསགས་ཚད་ཀྱི་སྒོར་གྲངས་སྒོར་དུང་ཕྱུར
274.97ལ་སླེབས་པ ་དང་བསྐྱི་དངུལ་གྱི ་སྒོར་
གྲངས་སྒོར་དུང་ཕྱུར251.75ལ་སླེབས་ཡོད་པས།
དཔལ་འབྱོར་གོང་དུ་འཕེལ་བར་ཕན་ནུས་གལ་
ཆེན་ཐོན་ཡོད།

གྲོང་མིའི་འཛད་སྤྱོད་ཀྱི་རིན་གོང་བརྟན་པོ་
ཡིན་པ་དང་། ཆབ་ཆ་ས་ཁུལ་གྱི་གྲོང་མིའི་འཛད་
སྤྱོད་རིན་གོང་གི་བསྡུར་ཚད་རིམ་རྩིས་བྱས་ན0.1%
མར་ཆག་ཡོད། ཚོང་ཟོག་ཆེ་བ་རིགས་བརྒྱད་དང་
ཞབས་ཞུའི་རིན་གོང་ལས་རིགས་ལྔ་ཡར་འཕར་ཡོད་
པ་དང་གསུམ་མར་ཆག་སྟེ་གྲོང་མིའི་འཚོ་བ་བརྟན་
པོ་ཡོང་བར་འགན་སྲུང་བྱས་ཡོད་པར་མ་ཟད། ཚོང་
རའི་དགོས་མཁོ་དང་འདོན་སྤྲོད་ཀྱི་གནས་ཚུལ་དོ་
མཉམ་ཡོང་བའང་མཚོན་ཡོད། །

རང་ཚགས་པར་གྱི་འཕྲིན། ལོ་སྟོད་ནས་
བཟུང་། ཞིན་ཧེ་རྫོང་གིས་བྱེད་ཐབས་སྣ་མང་སྤྱད་
དེ་ཕྱི་ཚུལ་རིང་ལུགས་ཀྱི་སྤྱོད་སྟངས་ཚབས་ཆེན་
ཡིན་པ་ལེགས་བསྒྱུར་བྱས་ཏེ་གཞི་རིམ་ལས་བྱེད་
མང་ཚོགས་ཀྱི་ཁུར་པོ་ཇེ་ཡང་དུ་བཏང་བ་རེད།

ཞིན་ཧེ་རྫོང་གིས་ཕྱི་ཚུལ་རིང་ལུགས་ཀྱི་
སྤྱོད་སྟངས་ལེགས་བསྒྱུར་གྱིས་གཞི་རིམ་ལས་
བྱེད་པའི་ཁུར་པོ་ཇེ་ཡང་དུ་གཏོང་རྒྱུ་དེ་ཀྲུང་
དབྱང་གི་གཏན་འབེབས་དོན་ཚན་བརྒྱད་ཀྱི་
དགོངས་དོན་སློབ་སྦྱོང་སློབ་གསོ་སྤེལ་བ་དང་།
མང་ཚོགས་ཀྱི་ཉེ་འགྲམ་གྱི་ཚུལ་མིན་སྤྱོད་ཚུལ།
རུལ་སུངས་ཀྱི་གནད་དོན་ཐག་གཅོད་བྱེད་པ་
གཞི་རྩར་བཟུང་སྟེ། དུས་ལྟར་རྟོག་ཞིབ་དང་
གནད་དོན་ཐག་གཅོད་བྱེད་པ། ཕྱི་ཚུལ་རིང་
ལུགས་ཀྱི་སྤྱོད་སྟངས་ལེགས་བསྒྱུར་གྱིས་གཞི་

རིམ་ལས་བྱེད་པའི་ཁུར་པོ་ཇེ་ཡང་དུ་གཏོང་བར
131བྱ་བའི་བྱེད་ཐབས་བཏོན་ནས། ལས་ཁུངས་
སོ་སོ་དང་སྡེ་ཚན་ཁག་སོ་སོས་ལག་བསྟར་ནན་མོ་
བྱས་ཏེ་གཞི་རིམ་གྱི་ཁུར་པོ་ཇེ་ཡང་དུ་གཏོང་
དགོས་པའི་འགན་འཁྲི་ནན་འཁུར་བྱས་ལ། ཡིག་
ཆའི་དོ་དམ་གཏན་འབེབས་ལག་བསྟར་བྱས་ཏེ་
ལས་ཁུངས་སོ་སོས་ཡིག་ཆ་བཀྲམ་སྐབས་གཏན་
འབེབས་ནང་ལྟར་ལག་བསྟར་བྱེད་པ། ཚོགས་
འདུ་ཇེ་ཉུང་གཏོང་བ་དང་། རྫོང་ཡོངས་སུ་
དགོས་མཁོ་མེད་པའི་བྱ་བའི་ཚོགས་པ་མེད་པར་
བཟོ་བ། གཞི་རིམ་གྱི་དབང་ཆ་བཀག་སྡོམ་བྱས་
པའི་དོན་དག་ཚད་ལྡན་དུ་གཏོང་བ། ལས་བྱེད་
པ་མང་པོ་རྫོང་དཔེ་སྟོན་ཅན་དང་ཚད་ལྡན་ཅན་
དུ་གཏོང་བའི་བྱ་འགུལ་ནང་ཞུགས་ནས་དོན་
དངོས་ཀྱི་རིན་ཐང་མེད་པ་དང་རྙོག་འཛིང་ཆེ་

བའི ་ལས ་དོན ་ཁྲོད ་ནས ་ཕྱིར ་འཐེན་བྱས ་
ཤིང་། ཤང་དང་གྲོང་རྡལ་གྱི་འགན་འཁྲི་སྒྲུབ་
པའི་དོན་དག་གི་ཞིབ་ཐོའི་བྱ་བ་ལག་བསྟར་ཚན་
ཆུང་དང་བྱ་བའི་ཆེད་སྦྱོང་འཛིན་གྲྭ་བཙུགས་
ནས་ཤང་དང་གྲོང་རྡལ་གྱི་འགན་འཁྲི་སྒྲུབ་པའི་
བྱ་བའི་ཞིབ་ཐོའི་ལས་འགན་ལས་བགོས་དང་།
དྲ་རྒྱའི་གནས་ཚུལ་ལྟ་སྐུལ་ཚོད་འཛིན་སྡེ་ཁག་
མཉམ་འབྲེལ་བྱེད་པའི་ལམ་སྲོལ་བཙུགས་ཏེ། བྱ་
བ་སྒྲུབ་པའི་སྟོབས་ཤུགས་ཆེར་བསྐྱེད་ལ། ལས་
འགན་ཁག་བགོས་གསལ་བོ་བཟོས་ནས་ཤང་
གྲོང་གི་འགན་འཁྲི་སྒྲུབ་པའི་བྱ་བའི་ཞིབ་ཐོའི་
ལས་འགན་གོ་རིམ་ལྡན་པར་སྤེལ་བར་འགན་
ལེན་བྱས་པ་དང་། གཞི་རིམ་གྱི་ཁུར་པོ་ཇེ་ཡང་དུ་
གཏོང་བར་ཕན་འབྲས་དངོས་ཐོན་པར་ནུས་པ་
གལ་ཆེན་བཏོན། །

རང་ཚགས་པར་གྱི་འཕྲིན། ཉེ་སྔོན། ཁུལ་སྨན་
བཅོས་འགན་སྲུང་ཅུའུ་དང་ཀྲུང་གོ་དངུལ་ཁང་མཚོ་ལྷོའི་
ཡན་ལག་དངུལ་ཁང་གིས་མཉམ་དུ་བཙུགས་པའི་དངུལ་
ཁང་གི་སྨན་བཅོས་འགན་སྲུང་ཞབས་ཞུ་བསྒྲུབ་པའི་ས་
ཚིགས་ཀྱི་སྒོ་བྱང་དངོས་སུ་བཀལ་བ་རེད།

ས་ཚིགས་འདིར་དངུལ་ཁང་གི་དྲ་གནས་དང་སྨན་
བཅོས་འགན་སྲུང་ཞབས་ཞུ་མཉམ་སྦྲེལ་བྱས་ཤིང་། མང་
ཚོགས་ཀྱིས་སྨན་བཅོས་འགན་སྲུང་ནང་ཞུགས་པའི་དངུལ་
སྤྲོད་སྐབས་རང་ཉིད་དང་ཐག་ཉེ་སའི་དངུལ་ཁང་དུ་སྤྲད་
ཆོག་པ་དང་། ས་གནས་དང་སྒྲིག་གཞིའི་ཚོད་འཛིན་མེད་
པར་བཟོས་ཡོད་པས། མང་ཚོགས་ལ་ཧ་ཅང་སྟབས་བདེ་
བསྐྲུན་ཡོད། ཞབས་ཞུ་འདི་ལས་ས་གནས་སྲིད་གཞུང་དང་
དངུལ་རྩའི་ལས་ཁུངས་ཀྱིས་མི་དམངས་གཙོར་འཛིན་པ་
དང་དམངས་ཀྱི་ཆེད་དུ་བྱ་བ་དངོས་བསྒྲུབ་པའི་ཆོད་
སེམས་མཚོན་ཡོད་ལ། གསར་གཏོད་ཅན་གྱི་ཞབས་ཞུ་འདི་
མགོ་བརྩམས་པ་ནས་བཟུང་། མཚོ་ལྷོ་ཁུལ་གྱི་དམངས་ལ་
སྟབས་བདེ་བསྐྲུན་པའི་སྨན་བཅོས་འགན་སྲུང་ཞབས་ཞུ་
དེ་དུས་རིམ་གསར་པ་ཞིག་ཏུ་སླེབས་པའང་མཚོན་ཡོད། །

ཟླ1པོ་ནས5པའི་བར་ཁུལ་ཡོངས་ཀྱི་དཔལ་འབྱོར་འཁོར་བསྐྱོད་གནས་ཚུལ་
ཅུང་ལེགས་པའི་ཕྱོགས་སུ་སོང་བ།

ཞིན་ཧེ་རྫོང་གིས་བྱེད་ཐབས་སྣ་མང་སྤྱད་དེ་གཞི་རིམ་གྱི་ཁུར་པོ་ཇེ་ཡང་དུ་བཏང་བ།

གུང་ཧོ་རྫོང་སྡོད་ཁང་འཛུགས་སྐྲུན་ཅུའུ་ཡིས་དམངས་ལ་བདེ་སྐྱིད་བསྐྲུན་པ།
དངུལ་ཁང་དུ་སྨན་བཅོས་འགན་སྲུང་གི་

ཞབས་ཞུ་བསྒྲུབ་མགོ་བརྩམས་པ།
ཀྲུང་དབྱང་གི་གཏན་འབེབས་དོན་ཚན་བརྒྱད་ཀྱི་དགོངས་དོན་ལག་ལེན་དོན་འཁྱོལ་བྱེད།

རང་ཚགས་པར་གྱི་འཕྲིན། ཟླ6པའི་
ཚེས27ཉིན། སི་ཁྲོན་ཞིང་ཆེན་དཀར་མཛེས་
ཁུལ་གྱིས་གཙོ་སྒྲུབ་གནང་བའི2025ལོའི་
གངས་དཀར་བུམ་པ་རྟགས་མའི་ན་གཞོན་
རྐང་རྩེད་སྤོ་ལོ་གདན་ཞུའི་འགྲན་བསྡུར་
སྐབས་གཉིས་པའི་ཁྲོད་མཚོ་ལྷོའི་རྐང་རྩེད་སྤོ་
ལོ་རུ་ཁག་གིས་སྤོབས་པ་ཞུམ་མེད་དང་
དཔའ་ངར་ཆེར་བསྐྱེད་ཀྱི་སྙིང་སྟོབས་ལ་
བརྟེན་ནས་ཛ་དྲག་གི་འགྲན་རིམ་དག་ལས་
རྣམ་པར་རྒྱལ་ཏེ་ཨང་དང་པོའི་བྱ་དགའ་
བླངས་པ་རེད།

ཐེངས་འདིའི་འགྲན་བསྡུར་ནི་ཟླ6
པའི་ཚེས21ཉིན་ནས་ཚེས27ཉིན་བར་སི་
ཁྲོན་དཀར་མཛེས་ཁུལ་དར་མདོ་གྲོང་ཁྱེར་དུ་

སྤེལ་བ་དང་འགྲན་བསྡུར་ཁྲོད་སི་ཁྲོན་དང་།
བོད་ལྗོངས། ཡུན་ནན། མཚོ་སྔོན་བཅས་ཞིང་
ཆེན་དང་རང་སྐྱོང་ལྗོངས་བཞི་ནས་ཡོང་བའི་
རུ་ཁག13འགྲན་བསྡུར་ལ་ཞུགས་ཡོད།

མཚོ་ལྷོའི་རྐང་རྩེད་སྤོ་ལོ་རུ་ཁག་གིས་
ཨང་དང་པོ་བླངས་པ་དེས་རུ་ཁག་གི་ཁྱད་དུ་
འཕགས་པའི་རྐང་རྩལ་དང་མཐུན་སྒྲིལ་གྱི་
དཔུང་རྡང་དམ་དུ་སྦྲེལ་ནས་མདུན་དུ་མཆོང་
བའི་སྙིང་སྟོབས་མངོན་པ་དང་ཆབས་ཅིག
མཚོ་ལྷོ་ཁུལ་རྐང་རྩེད་སྤོ་ལོའི་བྱ་གཞག་ལ་
འོད་སྟོང་འཕྲོ་བའི་ལེའུ་གསར་པ་བརྩམས་པ་
མ་ཟད། ས་གནས་ཁག་བར་གྱི་རྐང་རྩེད་སྤོ་
ལོའི་རིག་གནས་བརྗེ་རེས་དང་སྤེལ་རེས་ལ་
སྐུལ་བྱས། །

རང་ཚགས་པར་གྱི་འཕྲིན། ཉེ་སྔོན། གུང་ཧོ་རྫོང་
ཕྱོགས་བསྡུས་སྲིད་འཛིན་ཁྲིམས་ལག་བསྟར་ཅུའུ་ཡིས་
ཁྲིམས་འཛིན་ཞིབ་བཤེར་ཁྲོད་དཔེ་ཁང་ཞིག་གིས་དོ་སྣང་
མ་བྱས་པར་ལྐོག་དཔར་བྱས་ཡོད་པའི་དཔེ་དེབ་སིལ་
འཚོང་བྱས་ཏེ་དཔལ་འབྱོར་གྱི་གྱོང་གུན་ཚབས་ཆེན་
བཟོས་པའི་གནད་དོན་ཞིག་བདེ་བླག་ངང་ཐག་གཅོད་
བྱས་ཏེ། དཔལ་འབྱོར་གྱི་གྱོང་གུན་སྒོར་ཁྲི118མེད་པར་
བཟོས་ནས་མང་ཚོགས་ཀྱི་ཁེ་ཕན་སྲུང་སྐྱོབ་བྱས།

རྒྱུས་ལོན་བྱུང་པ་ལྟར་ན། ད་ལོ། རྫོང་དེས་མང་
ཚོགས་ཀྱི་ཉེ་འགྲམ་གྱི་དོན་དངོས་ཁག16ཕྱོགས་ལ་འབད་
འབུངས་བྱས་ཏེ། གོང་འོག་གིས་ལྟ་སྐུལ་དོ་དམ་ལ་ཤུགས་
བཏོན་ནས་མང་ཚོགས་ལ་བསམ་འཆར་ཆེ་བ་དང་གནད་
དོན་ཚབས་ཆེན་ཡིན་པ་ཐག་གཅོད་བྱས་ཏེ། སྒོར་ཁྲི
478.6097གྱི་དཔལ་འབྱོར་གྱོང་གུན་མེད་པར་བཟོས་
ནས། སྒོར་ཁྲི4371.297མང་ཚོགས་ལ་ཕྱིར་སྤྲད་པ་རེད།།

གུང་ཧོ་ཁྲིམས་འཛིན་ལག་བསྟར་ཅུའུ་ཡིས་
མང་ཚོགས་ཀྱི་སྒོར་ཁྲི118ཡི་གྱོང་གུད་མེད་པར་བཟོས་པ།

འཆམ་མཛེས་གུང་ཧོ་རྟགས་མའི་ཞིང་ཆེན་
ཡོངས་ཀྱི་སྡེ་ཆེན་རྩེད་རའི་ལ་གཞས་

འགྲན་སྡུར་སྤེལ་བ།

2025ལོའི་གངས་དཀར་བུམ་པ་རྟགས་མའི་ན་གཞོན་རྐང་རྩེད་སྤོ་ལོའི་
འགྲན་བསྡུར་སྟེང་མཚོ་ལྷོའི་རུ་ཁག་ལ་ཨང་དང་པོ་ཐོབ་པ།


